
tout nouueau, changeant des cceurs de Barbare en
des cceurs de Chreftiens. Enfin quand nous penfons
que Dieu ne laiffe iamais fon ouurage imparfait, qu’il
y va de fa gloire & non pas de la noftre: alors nous
ne iugeons rien impofiible, nous efperons contre toute
efperance, nos confiances font auffi fortes que iamais,
& des gages de fon amour par le paflé deffus ces
peuples, & de ce qu'il y fait maintenant, nous
prenons affeurance qu’il ne leur manquera pas 2
1’aduenir.

Car nonobftant tous ces raunages, de peftes, de
famines, & de guerres, quelque oppofition qu’ayent
ces peuples en leur naturel, en leurs loix & en leurs
couftumes 2 la fain&eté de la Foy, quelque Empire
qu'y ayent les Demons, nous n’auons pas laiffé cha-
que année d’en baptifer bon nombre, & encore cette
derniere année plus de cent feptante, & quoy que
Dieu ait difpofé [153] de la plufpart, dont plufieurs
font dans le Ciel, comme nous auons tout {ujet de
croire. Nous auons toutesfois la confolation de voir
au milieu de cette barbarie fept petites Eglifes, olt
la main de Dieu a trauaillé bien plus que nous, ot
TEfprit de la Foy y regne, & ne trouue rien de bar-
bare, dans les cceurs qu’il veut s’affujettir, out 1’Inno-
cence fe conferue au milien de I'impureté. Ce qui
nous fait dire, fans qu’il nous en refte aucun doute,
Digitus Dei eft hic. Or fi Dieu eft pour nous, pour-
rions nous bien craindre au milieu de nos entre-
plrlifes, fans nous expofer aux reproches que fift le
Sauueur du monde a S. Pierre: Modice fide: quare
dubitafli ? :

Mais ie crains qu'on ne craigne par trop pour nous,
& i’ay peur que les deffiances de ceux qui font éloi-
gnez des combats, n’arreftent le cours des victoires



